ՀԻՄՆԱՎՈՐՈՒՄ
«Հայաստանի Հանրապետության կառավարության 2007 թվականի հուլիսի 12-ի 
N 824-ն որոշման մեջ փոփոխություններ և լրացումներ կատարելու մասին»  Հայաստանի Հանրապետության կառավարության որոշման նախագծի ընդունման

1. Իրավական ակտի անհրաժեշտությունը (նպատակը) 


    Նախագծի ընդունումը պայմանավորված է վտանգավոր սննդամթերքի, վտանգավոր անասնակերի, սննդամթերքի և անասնակերի հետ շփվող վտանգավոր նյութերի, վտանգավոր սննդային և կերային հավելումների օգտահանման ու ոչնչացման գործընթացն առավել օպերատիվ և նպատակային կազմակերպման, ինչպես նաև հստակեցման անհրաժեշտությամբ: 
2. Ընթացիկ իրավիճակը և խնդիրները
Սննդի անվտանգության բնագավառում լաբորատորիաները կատարում են փորձարկումներ, որոշակի հետազոտություններ համապատասխան լիազոր մարմնի կողմից և համապատասխան ընթացակարգով հավատարմագրման շրջանակներում, օրինակ՝ մանրէաբանություն,  ծանր մետաղներ կամ աղտոտիչներ կամ դեղամիջոցներ կամ այդ բոլորը: Լաբորատորիաները հավատարմագրված են և իրավասու այդ հետազոտությունները կատարելու համար, սակայն իրավասու չեն և չեն էլ կարող փորձարկման արդյունքների հիման վրա արտադրանքը վտանգավոր ճանաչել և որոշել դրա հետագա ճակատագիրը՝ օգտահանել կամ ոչնչացնել, որը պետք կատարվի տնտեսավարողի գիտությամբ և համաձայնությամբ: 

Բացի այդ, սննդամթերքի անվտանգության բնագավառում իրականացվող պետական վերահսկողության ընթացքում գործնականում առաջանում են խնդիրներ՝ կապված ստուգման կամ դիտարկման կամ ուսումնասիրության ընթացքում կատարված նմուշառումների արդյունքներով վտանգավոր ճանաչված արտադրանքի ոչնչացման հետ, քանի որ գործող կարգով նախատեսված է ոչնչացման կատարումը ՀՀ ԳՆ սննդամթերքի անվտանգության պետական ծառայության, ՀՀ առողջապահության և բնապահպանության նախարարությանների ներկայացուցիչների մասնակցությամբ՝ անկախ արտադրանքի քանակությունից: Այսինքն, թե զգալի քանակություն չհանդիսացող մեկ կամ մի քանի հատ, թե հարյուրավոր կամ հազարավոր կգ կամ հատ կազմող արատադրանքի քանակությունների համար պետք է ստեղծել հանձնաժողով, որը ժամանակատար է, տնտեսավարողի համար առաջացնում է լրացուցիչ վարչարարություն և բյորակրատական քաշքշուկ, լրացուցիչ ֆինանսական պարտավորություններ:
3. Տվյալ բնագավառում իրականացվող քաղաքականությունը. 
Նախագիծը չի ներառում բնագավառում իրականացվող գործող քաղաքականության փոփոխություն:

4. Կարգավորման նպատակը և բնույթը
Քանի որ պետական վերահսկողության շրջանակներում լաբորատորիաները կատարում են ծածկագրված նմուշների հետազոտություններ, ուստի արտադրանքի վտանգավոր ճանաչելը, որը ենթադրում է տնօրինողի հետ համաձայնեցում և համատեղ գործողությունների ձեռնարկում՝ ներառելով օգտահանման և ոչնչացման գործողությունների վերահսկողությունը, պետք է ապահովի լաբորատրիայի անկողմնակալությունը և այս գործում լաբորատորիայի մասնակցության բացառումը: Այս պարագայում փորձարկման արդյունքների հիման վրա արտադրանքը վտանգավոր ճանաչելու իրավասությունը սննդամթերքի անվտանգության բնագավառում ՀՀ կառավարության լիազորած պետական մարմնինն է՝ ՀՀ ԳՆ սննդամթերքի անվտանգության պետական ծառայությանը, այլ ոչ թե փորձարկում իրականացնող լաբորատորիաինը, որը պարտավոր է տրամադրել փորձարկումների արդյունքները, այլ ոչ թե տալ եզրակացություն վտանգավորության կամ արտադրանքի հետագա ճակատագրի, դրա իրագործման պայմանների մասին: 
Միաժամանակ, գործընթացի հստակեցման նպատակով առաջարկվում է պետական այլ մարմինների ներգրավման կրճատում և այդ աշխատանքներում պետական վերահսկողության համար պատասխանատու պետական լիազոր մարմնի կողմից ոչնչացման գործընթացի անմիջական հսկողության ապահովում: Փոփոխությունը հնարավորություն կտա կատարել ոչնչացման գործընթացը առավել օպերատիվ և նպատակային՝ ուսումնասիրությունների, դիտարկումների և ստուգումների ընթացքում որոշակի քիչ քանակով հայտնաբերված վտանգավոր արտադրանքի դեպքում գործը կազմակերպելով տնտեսավարողի և պետական վերահսկող մարմնի միջոցով, քանի որ այս դեպքում աննպատակահարմար է և տեղին չէ տնտեսավարողի կողմից հանձնաժողովի ստեղծումը, դրա համար մի քանի գերատեսչությունների ներկայացուցիչների ներգրավումը, որը ավելորդ ֆինանսական, ժամանակային ծախսերի,  բյուրոկրատական տարբեր  քաշքշուկների և գործը ոչ թե փաստացի, այլ ձևական բնույթի կատարելու արդյունք է: Իսկ առավել մեծ խմբաքանակով վտանգավոր սննդամթերքի հայտնաբերման դեպքում առաջարկվում է ոչնչացման գործընթացի կատարման համար հանձնաժողովի ստեղծման և այդ հանձնաժողովի գործունեության կազմակերպման հարցը վերապահել պետական վերահսկող լիազոր մարմնին՝ ՀՀ ԳՆ սննդամթերքի անվտանգության պետական ծառայությանը, որը հանձնաժողովի կազմում կընդգրկի շահագրգիռ պետական մարմինների ներկայացուցիչներ:

5. Նախագծի մշակման գործընթացում ներգրավված ինստիտուտները և անձինք
Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության կողմից, և նախագծի մշակման գործընթացում այլ ինստիտուտներ և անձինք չեն ներգրավվել:

6.Ակնկալվող արդյունք


Իրավական ակտի նախագծի ընդունման դեպքում ակնկալվում է վտանգավոր սննդամթերքի, վտանգավոր անասնակերի, սննդամթերքի և անասնակերի հետ շփվող վտանգավոր նյութերի, վտանգավոր սննդային և կերային հավելումների օգտահանման ու ոչնչացման գործընթացի պարզեցում, հստակեցում, որը կբերի նաև տնտեսավարողի կողմից ծախսվող լրացուցիչ ժամանակի և ֆինանսական միջոցների, ինչպես նաև լրացուցիչ վարչարարության  բացառմանը:
Հայաստանի Հանրապետության գյուղատնտեսության 

նախարարության սննդամթերքի անվտանգության 

[image: image1.wmf]պետական ծառայության պետ՝
                                                                                            Ա.Բախչագուլյան

� CONTROL ArGrDigsigCtrl \s ���











[image: image2.wmf]_1428248294.unknown

